
Аннотация. Ушбу мақолада кейс-стади таълим технологияси асосида 

талабаларни педагогик маҳоратини шакллантириш хақида фикр юритилган. 

Калит сўзлар: Ўқув бирликларини (мезонлар) белгилаш, диагностик таҳлил, 

тузатиш киритиш, қайта ишлаш (тўлдириш), кутилиши лозим бўлган (кафолатланган) 

натижани олиш, рейтинг (таққослаш). 

FORMATION OF PEDAGOGICAL SKILLS OF STUDENTS ON THE BASIS OF CASE-

STUDY EDUCATIONAL TECHNOLOGY. 

Abstract. This article discusses the formation of pedagogical skills of students on the basis 

of case study technology. 

Key words: Determining educational units (criteria), diagnostic analysis, correction, 

processing (filling), getting the expected (guaranteed) result, rating (comparison). 

ФОРМИРОВАНИЕ ПЕДАГОГИЧЕСКИХ НАВЫКОВ СТУДЕНТОВ НА ОСНОВЕ 

КЕЙС-ТЕХНОЛОГИИ ОБУЧЕНИЯ. 

Аннотация. В данной статье рассматривается формирование педагогических 

умений студентов на основе технологии кейс-стади. 

Ключевые слова: Определение учебных единиц (критериев), диагностический 

анализ, коррекция, обработка (заполнение), получение ожидаемого (гарантированного) 

результата, рейтинг (сравнение). 

 

Кейслар амалий, ўргатувчи ва илмий-тадқиқотли бўлиши мумкин. Амалий 

кейсларнинг асосий мақсади ҳаётий ҳолатни синчиклаб, тўла акслантиришдан иборат.  

Бундай кейслар вазиятнинг амалий, яъни “ҳаракатланувчи” номли вазият моделини 

яратади. Бундай кейснинг ўқув вазифаси ўқувчиларни тренингга, бундай вазиятда қарор 

қабул қилиш билим, кўникма ва малакаларни мустаҳкамлашга мўлжалланади. Бундай 

кейслар имкон қадар кўргазмали ва ҳижжаланган бўлиши лозим. Уларнинг энг асосий 

маъноси ҳаётни билиш ва муқобил фаолиятга кўникишни эгаллаш. 

У типик вазиятни кўришга имконият беради ва олдиндан аналогияни қўллаган 

ҳолда, вазиятни таҳлил қилиш қобилиятини аниқлайди.  

Янги педагогик технологияларнинг таълим жараёнига татбиқ этилиши, ўқув 

жараёнига бир қатор янги элементларни олиб киради ва булар қуйидагилар: 

 Ўқув бирликларини (мезонлар) белгилаш; 

 Диагностик таҳлил; 

 Тузатиш киритиш; 

 Қайта ишлаш (тўлдириш); 

 Кутилиши лозим бўлган (кафолатланган) натижани олиш; 

 Рейтинг (таққослаш). 

Юқоридаги тамойиллар ва элементларга асосланган ҳолда ва янги педагогик 

технологияларни таълимга жорий этиш, айниқса ривожланган давлатлардаги педагогик 

технологиялардан фойдаланиб, таълимий педагогик технология тизимини яратиш борасида 

амалга оширилаётган ишларни умумлаштириш ва таълим жараёнида қўллаш учун 

қуйидагиларни амалга ошириш лозим: 

1. Таълим жараёнининг иштирокчилари – педагог ва ўқувчи ўртасида ўқув меҳнати 

режасини ишлаб чиқиш: яъни педагог бўлим ёки бобни ўрганиш режасини тузар экан, ушбу 

режада ўқувчи фаолият ўз аксини топмоғи керак. 

2. Фаннинг ички боғланиши ёки фанлараро боғланиш имкониятларидан мақсадли 

фойдаланиш. Маълумки, ҳар бир ўрганиладиган кичик ёки йирик ўқув бирликлари олдин 

ўрганилганларига таянади. Демак ўқувчини янги бўлим, бобни ўрганишга олиб киришда 

ундаги мавжуд билимларга таяниш, агар мавжуд билимлар янги бобни, бўлимни ўрганишга 

етарли бўлмаса «оралиқ тайёргарлик» олиб бориш ва шундан кейингина ўқувчини 

билимларини ўрганишнинг навбатдаги босқичига олиб кириш лозим. Бундай ишлаш янги 

педагогик технологиянинг асосий элементларидан бири диагноз(ташҳис) ҳисобланиб, 

ўқувчиларнинг янги билимларини ўзлаштириш қанчалик даражада тайёр эканликларини 

аниқлашдан иборат.  

3. Ўқув бирликлари(мезонлари)ни белгилаш. Ўқув бирликлари ўқувчи томонидан 

ўрганилиши лозим бўлган тушунчалар, таърифлар, қоидалар, қонунлар, ҳодисалар, 

воқеалардан иборат бўлиб, улар орасидаги мантиқий боғланишнинг таъминланиши шу боб 

ёки бўлимнинг ўзлаштирилишига олиб келади. Ўқитувчи шу пайтда гуруҳга нисбатан 

ўртача баҳо билан ишламайди, балки аниқ ўлчовларга асосланган ҳолда иш олиб боради.  

Шунинг учун, ҳам ўқув бирликларини билиш ўқувчи учун зарур топшириққа 

айлантирилади. 

4. Диагностик  таҳлил. Билим, кўникма ва малакадаги камчиликларни аниқлаш, 

уларни тўлдириш ва навбатдаги ўзлаштириш босқичига кўтарилиш мақсадида 

ташҳислаштириш амалга оширилади. Диагностика қуйидаги мақсадларни амалга оширади: 

a) ўқувчилар ўзлаштириш даражасини ташҳислаштириш; 

b) бўлимлардаги етишмовчиликларнинг олдини олиш; 

c) аниқланган етишмовчиликларини тўлдириш мақсадида махсус топшириқлар ишлаб 

чиқиш; 

d) якуний диагностик таҳлил қилиш. 

Диагностика таълим технологиясининг навбатдаги босқичи бўлиб, унинг асосий 

элементларидан ҳисобланади. Диагностик таҳлил назорат турларидан тест сўровида амалга 

оширилади. Тест сўрови натижаларини диагностик таҳлил қилиш икки муҳим вазифани ҳал 

қилади: 

1. Қайси ўқувчи қайса ўқув бирликларида қийналади; 

2. Ўқитувчи қайси билимларини кучайтириш лозимлигини аниқлайди.\ 

3. Тузатиш киритиш. Бўлим, бобнинг ўзлаштирилиш даражасининг диагностик 

таҳлили натижасида 50%дан кам кўрсаткич олинса, ўқитувчи таълим жараёнининг 

боришига тузатиш киритиши лозим. Тузатиш киритишда қуйидагилар бажарилади: 



ISSN: 

2181-3906 

2024 

                                                                    International scientific journal 

                                      «MODERN SCIENCE АND RESEARCH» 
                                                         VOLUME 3 / ISSUE 9 / UIF:8.2 / MODERNSCIENCE.UZ 

 

 

      92 

 

A. Ўқувчилар ўзлаштириши қийин бўлган мавзуларни аниқлаш(диагностик таҳлил 

асосида); 

B. Қайта ўрганиши лозим бўлган мавзуларни янгича ўргатиш услубларини ишлаб 

чиқиши; 

C. Дарс режасида тузатиш киритиш вақтларини белгилаш. 

4. Қайта тўлдириш (нуқсонларни тугатиш). Қайта тузатиш киритишдан мақсад 

олинган билимлардаги камчиликларни бартараф этишдан иборат. Камчиликларни тузатиш 

тўлдириш асосида амалга оширилади. Қайта тўлдириш асосан амалиёт машғулотларида 

бажарилади. Шу мақсадда ўқитувчи ўқувчилар ўзлаштириш даражасидаги «тўлдиришни» 

амалга оширмоғи лозим.  

5. Кутилиши лозим бўлган(кафолатланган) натижани олиш. Бу элемент янги 

педагогик технологиянинг марказий ғояси ҳисобланади. Янги педагогик технология таълим 

жараёни натижасида кафолатли бўлишини талаб қилиш билан бирга, жараённинг 

боришини кўзда тутилган мақсадда амалга оширилиши ва натижали бўлишининг мақсадли 

режалаштирилишини ўқитувчи олдига мақсад қилиб қўяди. Жараён бориши давомида шу 

жараён таҳлил қилиниб борилади, тузатишлар киритилади, қайта тўлдиришлар амалга 

оширилади ва олдиндан кутилиш режалаштирилган натижа олинишига эришилади. 

